
Imm. 3.1 Teknikkimut Avatangiisinullu ataatsimiititaliamut septemberimut aningaasaqarnermut 

nalunaarusiaq – Ingerlatsinermi sanaartornermilu suliat.  

Journalnr. 06.01.02 

 
2024-mi septembarimut aningaasaqarnermut nalunaarusiaq 05-09-2024 tungaanut atuiffilersuilluni 
naatsorsugaavoq. 
 
Ingerlatsinermut akissarsianullu kisitsisit pingaarnerit 
Teknikkimut Avatangiisinullu immikkoortortami ingerlatsinermut immikkoortoq 84 procentinik 
aningaasanngorlugu 48 mio. koruuninik atuinermik takutitsivoq. Taakkunannga atuiffinni 562040700 
aamma 563030700-mit Eqqaavilerinermit anartarfilerinermillu akiligassiissutit kvartalit 
sisamassaanoortunut isertitanik naatsorsuutinut 3,4 mio. koruuninik kukkusumik ikkussisoqarnikuuvoq. 
Kukkuneq iluarsiniarlugu allaffeqarfik suliaqaleruttorpoq.    
 
Ingerlatsinermut immikkoortumut akiligassiissutit suli akilerneqanngitsut 2,7 mio. koruuninik 
annertussuseqarput.  
 
 

 
 
 
Ingerlatsinermi Teknikki Sisimiut 
Ikuallaaviup missingersuutai atuiffik 562040300 maannakkut missingersuutaasut qaffaseqatigilerpai. 
Eqqagassanut immikkoortiterneqanngitsut pillugit akigititat akiligassiissutit sukaterneqarmata, ukioq 
kingullermut sanilliullugu eqqagassanut akigititanit isertitat qaffariaateqarnikuupput.  Missingersuutit 
qaffasissusaannik isertitat qaffasinnerussappata, ilassutitut aningaasaliissutinik qinnuteqartoqassaaq.  
 
Kommunip sannaviata atuiffia 562040800 missingersuutit malillugit ingerlavoq. Kalaalimineerniarfik 
atuiffik 562040100 atuinermik 103,57 procentimik takutitsivoq, piffissami juni-september 400 t.koruuninik 
isertitakinnerunermik peqquteqartumik. Piffissami akiliisitsissutit nioqqutissanik tunisakinnerulernermik 
kinguneqartumik tamakkiisumik ingerlanikuunngillat.     

Akissarsianut aningaasartuutit: 
Akissarsianut atuineq atuinermik procentimik 100,14 procentimik takussutissiivoq. 
 
Sisimiuni Teknikkimi akunnermusialinnut akissarsianut tunngatillugu nikingassut kommunip 
suliassaatiginngisaanut asfalterisitsinerup iluani qaangiuttoornermusianik peqquteqarneruvoq.     

Sanaartornermik ingerlatsinerit 
Sanaartornermut missingersuutaasunit 05-09-2024-mi 39,2 mio. koruuninik atuisoqarnikuuvoq.  
 
Sisimiunut tunngatillugu 2024-mi septemberimi sanaartornermik atortulersuutinullu suliat angisuut killiffii 
tassaapput: 

- Sarfannguani Timersortarfik tamatigoortoq - illu matuneqarpoq, kiassaatit ikkussuunneqarput, gips 
atorlugu illup iluani iigalersuinerit ingerlanneqarput. 

- Kunuuteralaap Aqq.-taani nutaanik kuuffissualersuinerit naammassineqarput. Jaakunnguup Aqq.-
taani maqitsiviit maqitsissutillu naammassipput sarfamillu atuinermut uuttuutip illuarartassaa 
napparneqarluni, aasamullu kuuffissuit sinnerinik pilersitsinikkut naammassineqassalluni, taanna 
massakkut ingerlavoq.  

- KPT 39 sanaartorfissagissarneqarnera naammassivoq aammalu suliarinnittunut tamanut akiliutissat 
2024-mi aggustimi akilerneqarput. 

- Ukalilimmi kuuffissuit 2024-mi septembarimi aallartinneqarput. 
- Ilinniartut ineqarfiat, ungasianit kiassarnermi aqqutinik matuuinermik 

naammassinnittoqangajalerpoq. Qullersuarnik inissiisoqareerpoq. 
- ATV-nut aqqut, imeqarfiup killeqafianit kangerluarsut tullermut atv-nut aqqut 2024-mi septembarip 

13-ianni naammassisutut nalunaarutigineqarpoq, tassani atv-nut aqqusineq suli suliarineqarluni. 
Decembarip naalernerani suliarineqarnera ukiuunerani unitsikkallarneqassasoq aammalu 2025-mi 
juunimi inaarsarneqassasoq naatsorsuutigineqassaaq. 

- Sisimiut - Kangerlussuaq aqqusinermik sioraasumik pilersaarusiornermut pilersaarutitut siunnersuut 
ingerlanneqarpoq. Nunap assingisa atortuinik pitsanngorsaanermut geotekniskiusumik 
misissueqqaarnerit dronilu atorlugit naatsorsuinerit naammassineqarput, suliniutaasup 
ingerlateqqinneqarnissaanut qanoq periusissiortoqarnissaanut kommuni utaqqineqarpoq. 

- Kulturikkut illorsuaq Nipilersornermik ilinniarfimmik aamma Atuakkanik atorniartarfilerlugu 
allineqarnera naammassivoq, 2023-milu aggustip naanerani atorneqalereerluni. Aqqusernup 
appakaaffissap asfalterneqarnissaa aammalu toqqavimmik kusassaanissaq aggustimi 
naammassineqarpoq. 

- Siusinnerusukkut ilinniartut inaanni / Misi-p allaffiani B-904-mi meeqqanut inuusuttunullu ulloq 
unnuarlu paaqqinnittarfik, illup iluani atortunik ingutserineq naammassineqangajalerpoq, illup 
silataani pilersuinermut aqqutinik suliaqarneq ingerlavoq, tassani ilaatigut erngup aqqutaa 
allanngortinneqarluni. Illup iluani suliassat naammassineqartinnagit oqoqarsinnaaneranut 
pasitsaassisoqarnera pissutigalugu oqummik misissuinissamut missiliuut utaqqineqarpoq.  

- Sisimiuni arsaattarfimmut nutaamut missiliuut C aasaq tiguneqarpoq, annertuunik 
nikingassuteqartoqarnera pissutigalugu missiliuut nalilersoqqinneqassaaq. 

- Akiani sisorartarfik, sanaartornissamut pilersaarut suliarineqarpoq, sanaartornermut pilersaarut 
siunnersortinut neqeroorutigineqannginnerani novembarimi ataatsimiitaliamut 
saqqummiunneqassaaq. 

- Berthelsenip Aqq.-taani nutaanik kuuffissualersuinerit aasaq neqeroorutigineqarput, 
suliariumannittussarsiuussineq ingerlanneqareerpoq. Suliarinnittussanik isumaqatigiissut 
atsiorneqareerpoq, suliassaq 2024-mi oktobarimi aallartinneqassaaq. 

- Kangerlussuarmi utoqqarnut piginnaanerusunut inissiat 2+2 inissiat, immikkoortoq 1 
naammassineqareerpoq immikkoortorlu 2 naammassisarneqarluni. 

 
Maniitsumi 2024-mi septemberimi sanaartukkanut atortulersuutinullu annertunerusunut tullinnguuttunut 
killiffik: 

- Ungusivimmi sanaartorfissagissaanerit immikkoortoq 1 naammassineqarput, aqquserngup 
ingerlaarfiata naggataa illoqarfimmik tullissaanik asfalterinermut atatillugu 2025-mi 
asfalterneqassaaq. 

- Immikkoortumi inuussutissarsiorfeqarfimmi sanaartorfissagissaaneq (Immikkoortumi 
inuussutissarsiorfeqarfimmut aqqut Atortulersuutit ilanngullugit) suliniutigineqarpoq, suliamulli 
missiliuteqarfiusut missingersuutinit qaffasinnerujussuupput. 

- Sarfanut aqqusinermik pilersitsineq suliarineqareerlunilu naammassineqarpoq. 
- Kuuffissualersuinermik immikkoortoq 3 aamma 4 aallartinneqarput.    
- Kilaaseeqqap Atuarfianik nutarsaaneq alliliinerlu, suliariumannittussarsiuussisoqarnikuuvoq, 

neqeroorut ataaseq tiguneqarpoq, sapaatip akunnera 43-mi isumaqatiginninniarnerit 
ingerlanneqassapput.  

- Atammimmi inuusuttunut inissiat pingasut, tunniussisoqarnikuuvoq aammlau illunik ingerlatsineq 
A/S Ini-mut tunniunneqarnikuuvoq. 

- Bussinut garagemik nutaamik sanaartorneq aallartinneqareerpoq. 
 
Sumiiffinni marluusuni illuutit nutarterneqarnissaannut, sunngiffimmi silami sammisassaqartitsinermut, 
aalisartut piniartullu atugaannik pitsanngorsaanissamut kiisalu avatangiisinik pitsanngorsaanissamut 
sulinissamut aningaasat atugassiissutit atorlugit ingerlaavartumik sanaartornermik suliat ingerlanneqarput. 
 
 
Innersuussut 
Teknikkeqarnermut Avatangiisinullu immikkoortortap Teknikkeqarnermut ataatsimiititaliamut 
innersuussutigaa: 
 
Teknikkimut, Pilersuinermut Sanaartornermullu 2024-mi septemberimut qaammammut nalunaarusiaq 
akuersissutigineqassasoq. 
 
Aalajangiineq 
Akuerineqarpoq 

Imm. 4.2 Qeqqata Kommuniani qimmeqarneq pillugu ileqqoreqqusamik nutaamik 
akuersissuteqarneq     

Journalnr.  

Tunuliaqutaq 
Kommunalbestyrelse 2024-mi februaarip 29-anni siullermeersumik ataatsimiinnermini 
immikkoortoq 4.4-mi Qeqqata Kommuniani qimmeqarneq pillugu ileqqoreqqusatut nutaatit 
siunnersuut akuersissutigaa. Tamatuma kingorna siunnersuut sapaatip akunnerini arfineq-pingasuni 
tamanut tusarniuteqarpoq, Namminersorlutillu Oqartussat inatsisitigut teknikkikkut 
misissuisoqarneratigut akuerineqarluni. Ileqqoreqqusaq tusarniaanermi akissuteqaataasut 
inatsisitigullu teknikkikkut misissuinermut allannguutaasinnaasungortitsitsisut ilanngullugit 
inaarutuaasumik akuerineqarnissaanut saqqummiunneqassaaq.  
 
Maleruagassatigut tunngavissaq  

- Qimmit qimuttut kiisalu qimmeqarneq qitsuuteqarnerlu pillugit Inatsisartut inatsisaat nr. 18, 
30. oktober 1998-imeersoq, Inatsisartut inatsisaattut nr. 24, 28 november 2016-imeersumut 
allanngortinneqarsimasoq (Qimmit qimuttut pillugit inatsit) 

- Qimmit qitsuillu pillugit Kommunit ileqqoreqqusaat pillugit Namminersornerullutik 
Oqartussat nalunaarutaat nr. 15 ulloq 19. juni 2003-imeersoq  

- Qimmeqarneq pillugu Qeqqata Kommuniani ileqqoreqqusaq 2. februar 2015-imeersoq. 
- Kommuninut ileqqoreqqusat pillugit Namminersorlutik Oqartussanit malittarisassat 28. april 

2023-meersut. 
 
Pissutsit atuuttut 
Qeqqata Kommuniata qimmeqarneq pillugu ileqqoreqqusaatut siunnersuut nutaaq 2024-mi martsip 
15-ianniit maajip 15-iata tungaanut tusarniaassutigineqarpoq. Tusarniaanermi tusarniaanermut 
akissuteqaatit aqqanillit tiguneqarput, Akianilu qimmilivittaarnissamut akerliullutik atsiortitsinerit 
Sisimiuni innuttaasunit 482-init atsiorneqarsimasut tunniunneqarlutik. Tusarniaanermut 
akissuteqaatit ataani eqitsit 1-imi oqaaseqaateqarfigineqarput, ilanngussaq 2-milu tamakkiisutut 
ilanngunneqarlutik. "Akiani qimmiliveqalernissamut itigartitsineq"-mut atsiornernik katersinerit 
ilanngussaq 3-mut ilanngunneqarput.   
 
Eqitsit 1 Tusarniaanermut takussutissianut oqaaseqaatit 
 
 Tusarniaavigineqartoq Tusarniaanermi akissuteqaatit 

tunngavii 
Allaffeqarfiup oqaaseqaataa 

1 Inuk # 1 
 

1) Qimminik inuttassarsiuussineq 
kommunip nittartagaatigut aamma 
saqqummiunneqarsinnaasariaqarpoq.  
2) Qimmit kiisortut pitussimasut 
aamma 
toqunneqarsinnaasariaqaraluarpoq.  
3) Qimmiaqqat tallimanik 
qaammateqalereeraangata 
pitunneqarsinnaasariaqarput.  
4) Qimmit inaat pillugu piumasaqaat 
ataatsimut atuuppoq.  
5) Ileqqoreqqusami qitsuit aamma 
ilaatinneqarnersut.  

1) Inuttassarsiuussineq 
nalinginnaasumik 
ajornaatsumik ingerlasarpoq, 
qimmillit Facebookikkut 
malinnaasarmata. Periusaasoq 
Uumasunut Nakorsaqarfimmit 
akuerisaavoq. Tulliuttunili 
qimmilerisoq kommunip 
nittartagaani paasissutissanik 
nutaanik ikkussisinnaanngilaq, 
taamaattumik taanna 
qaavatigut allafissornermik 
pisariaqartitsissaaq. Aamma 
akunnerup naanerani.  

2) Qimmeq kiisortoq 
pitoqqagaluaruni 
pituussaaqqagaluaruniluunniit 
toqunneqassaaq. Qimmit 
inunnik upannissimersut 
imaluunniit uumasunik allanik 
toqutsisimanersut 
apeqqutaavoq, takuuk Qimmit 
qimuttut pillugit inatsimmi § 
10. 
3) Qimmit qimuttut pillugit 
inatsimmi § 9 naapertorlugu 
qimmiaqqat arfinilinnik 
qaammateqalereersimasunut 
pitussissimatinneqartalissasut 
piumasaqaataavoq. 
4) Naamik, kisianni Qimmit 
qimuttut pillugit inatsimmi 
qimmit masarsummiinnatillu 
paarilluarneqarnissaat 
allaqqavoq.  
5) Ileqqoreqqusami uani 
qitsuuteqarneq 
ilaatinneqarpoq. 
 

2 Inuk # 2 
 

Akiani immikkoortoq 
silamiiffiusarmat, teriannissat 
arlalinnik siseqarmata, 
angerlarsimaffinnut qanippallaarmat 
iliveqarfimmullu ungasinngimmat 
qimmeqarfinngornissaanut 
akerliupput.  
 

Allaffeqarfiup akerliliinerit 
tusaatissatut tiguai, Akianilu 
qimmeqarfissamut siunnersuut 
nunap assingani ilanngussaq 1-
imit peerneqarnissaa 
innersuussutigalugu.  

3 Kommunalbestyrelsimi 
ilaasortaq 
 

1) Qimmit nunap 
timaaniikkaluarpataluunniit 
aqquserngulluunniit sioraasup 
eqqaaniikkaluarpata 
pitoqqasarnissaat kissaatigaa. 
2) Akiani nutaamik 
qimmeqarfeqalernissaanut 
akerliuvoq, inunnit 
sukisaarsaarfissaqqissuunera 
innersuussutigalugu.  
 

1) Qimmit qimuttut pillugit 
inatsimmi § 9 naapertorlugu 
qimmit arfinilinnik 
qaammateqalereersimasut 
kalunnernik pitussimassapput, 
ungalukkani 
mattusimatinneqarlutik 
imaluunniit 
pituutaqartinneqassallutik. 
Immikkoortoq 2 naapertorlugu 
qimmit illoqarfiup 
avataaniittunut, piniarnermut, 
sunngiffinni sammisani kiisalu 
sulinermi atorneqartartunut 
atuutinngilaq. 
2) Allaffeqarfiup akerliliinerit 
tusaatissatut tiguai, Akianilu 
qimmiliveqalernissaanut 
siunnersuut nunap assingani 
ilanngussamit 1-imit 
peerneqarnissaa 
innersuussutigalugu. 

4 Najugaqartut 

 
Akiani immikkoortoq sunngiffimmi 
sammisassaqartitsinermut 
timersornermullu atorneqartarmat 
qimmilivissamut nutaamut 
akerliupput. Soorluttaaq 
immikkoortoq meeqqerivinnit 
atorneqartartoq.  
 

Allaffeqarfiup akerliliinerit 
tusaatissatut tiguai, Akianilu 
qimmiliveqalernissaanut 
siunnersuut nunap assingani 
ilanngussamit 1-imit 
peerneqarnissaa 
innersuussutigalugu. 

5 Uumasunut Nakorsaqarfik 
Aalisarnermut, 
Piniarnermut 
Nunalerinermullu 
Naalakkersuisoqarfik 
peqatigalugu 
 

1) Kommunip qimmeqarfiup 
avataani najukkap eqqaani 
qimmiliveqalernissaanut 
innersuussinera pisariaqanngitsoq 
oqaaseqaatigivaat. 
2) Immikkoortut ukiup ilaani 
imermik qarsunneqartartut 
qimmilivittut atorneqassanngitsut. 
3) Qimmit minnerpaamik inuup 
allap illuanit 7,5 meterisut 
ungasitsigisumut pitunneqassasut.  
 

1) Allaffeqarfiup 
aalajangersagaq peerpaa. 
Ileqqoreqqusami §7-
iusimasoq. 
2) Ileqqoreqqusami taanna 
pillugu § 9, imm. 3-mi 
ilanngunneqartumi 
oqaasertalerneqarpoq. 
3) Ileqqoreqqusami taanna 
pillugu § 10, imm. 3-mi 
ilanngunneqartumi 
oqaasertalerneqarpoq. 

6 Aatsitassanut 
Aqutsisoqarfik 
Inuutissarsiornermut, 
Niuernermut, Aatsitassanut, 
Inatsisit 
Atuutsineqarnerannut, 
Naligiissitaanermullu 
Naalakkersuisoqarfik 
peqatigalugu 
 

 
Oqaaseqarfiginngilaa 

 
Soqanngilaq 

7 Meeraateqarfik 
Nattoralinnguami 
angajoqqaat siulersuisut 
 

Meeqqeriviup inissisimaneratigut 
meeqqat nunamukarnissaminnut 
periarfissaqarluarmata Akiani 
nutaamik qimmilivittaarnissamut 
akerliupput. 
 

Allaffeqarfiup akerliliinerit 
tusaatissatut tiguai, Akianilu 
qimmiliveqalernissaanut 
siunnersuut nunap assingani 
ilanngussamit 1-imit 
peerneqarnissaa 
innersuussutigalugu. 

8 Nukissiorfiit 
 

Qimmiliviit imeqarfiit killeqarfiisa 
iluaniinngippata 
oqaaseqaatissaqanngillat. 
 

Qimmiliviit imeqarfiit 
killeqarfiisa iluaniinngillat.  

9 Inuk # 3 
 
 

Nunap assingani ilanngussaq 1-miit 4 
tungaanut qimmiliveqaleraluarpat 
suli nammineq illugisap eqqaani 
qimmeqartoqarsinnaavoq.  
 

Suli illugisap eqqaani 
avatangiisinut 
ajoqusersuinngitsunik 
qimminik inersimasunik 
marlunnik 
inissiisoqarsinnaavoq, takuuk 
ileqqoreqqusami § 6. 

10 Kalaallit Nunaanni Politiit 
 

Politiit qimmii qimmillu inunnut 
innarluutilinnut ikiortaasut 
ileqqoreqqusami pineqannginnerisa 
erseqqinnerusariaqarnerat 
oqarseqaatigaat.  
 

Ileqqoreqqusami taanna pillugu 
§ 1, imm. 3-mi 
ilanngunneqartumi 
oqaasertalerneqarpoq. 

11 Piginneqatigiilluni 
Illuutileqatigiiffik Nanoq 
 

Akiani nutaamik 
qimmiliveqalernissaanut, 
meeqqerivimmit qaqqaliartarneq 
ajornarsisussaammat, ilaqutariit 
meerartallit najugaqarfiisa 
immikkoortuani 
inissinneqassammat, immikkoortoq 
sukisaarsaarnermut siunertanut 
atorneqartarmat tamannalu qimmit 
illoqarfimmit nuunneqarnissaanut 
kissaataasumut uniuummat 
akerliuvoq. 
 

Allaffeqarfiup akerliliinerit 
tusaatissatut tiguai, Akianilu 
qimmiliveqalernissaanut 
siunnersuut nunap assingani 
ilanngussamit 1-imit 
peerneqarnissaa 
innersuussutigalugu. 

12 Inatsisitigut teknikkikkut 
misissuineq 

Innuttaasut naleqqussarnissamut 
angumersisinnaaniassammata 
atuutsitsilernissaq ullormut 
aalajangersimasumut 
aalajangersarneqassasoq.  
 

Namminersorlutik 
Oqartussanik 
isumaqatigiissusiornikkut 
2025-imi januaarip 
aallaqqaataanut 
ullulerneqarpoq, takuuk § 16, 
imm. 1. 

 
  
Atuilluartuunissakkut kingunerisinnaasai 
Qimminik qimuttunik kulturip illersorneqarnissaa atuilluartuuneruvoq, ilaatigut immikkoortup 
aaqqissuussaavallaarnissaa pinaveersaartinniarlugu ilutigalugu innuttaasut qimminik 
qimuttuqarfimmi eqqissillutik najugaqarlutillu angalaarsinnaaniassammata.   
 
Aningaasaqarnikkut allaffissornikkullu kingunerisinnaasai 
Siunnersuut aningaasaqarnikkut kinguneqassanngitsoq nalilerneqarpoq. Siunnersuut sullissinermik 
eqaannerusumik malitseqassasoq allaffissornikkut nalilerneqarpoq.  
 
Allaffeqarfiup naliliinera 
Kalaallit Nunaanni Politiinit, Uumasut nakorsaqarfianit aamma Piniarnermut Aalisarnermullu 
Naalakkersuisoqarfimmit kiisalu Inatsisinut teknikkilerinermit ileqqoreqqusami inatsisitigut 
allasssimanissaanut oqaaseqaatit naalakkersuisoqarfik suleqatigalugu ilanngunneqarput. 
Allaffeqarfik Qimmit qimuttut kiisalu qimmeqarneq qitsuuteqarnerlu pillugit Inatsisartut inatsisaanni 
30. oktober 1998-iminngaaneersumi aalajangersakkanut oqaaseqaatit pillugit nammineerluni 
allannguinissaminut najoqqutassaqanngilaq. Immikkoortumi uani Namminersorlutik Oqartussanit 
inatsisissaq nutaaq utaqqimaarneqarpoq.   
 
Tusarniaanermi akissuteqaatini oqaaseqaatit misissorneqartut Akiani qimmilivinnik nutaanik 
marlunnik immikkoortitsinissaq pillugu siunnersuummut tunngassuteqarput. Massakkut 
qimmeqarfiusumi qimmilivinnik nutaanik suli iluamik atulinngitsunik 
immikoortitsisoqarnikuummat, ilutigalugulu qimmit qimuttut nalunaarsorneqarnikut assigiimmik 
appasissumi inissisimammata, Sisimiuni qimmilivinnik nutaanik immikkoortitsisoqarnissaa 
pisariaqanngitsutut allaffeqarfimmit nalilerneqarpoq. Taamaattumik akerliliinerit tusaatissatut 
tiguneqarsinnaasut aammalu nunap assingatut ilanngussaq 1 iluarsineqarsinnaasoq allaffeqarfimmit 
nalilerneqarpoq. 

Innersuussut  
Teknikkeqarnermut Avatangiisinullu immikkoortortaqarfiup Teknikkeqarnermut 
ataatsimiititaliamut, aningaasaqarnermut ataatsimiititaliamut kommunalbestyrelsimullu 
innersuussutigaa: 
 
2025-mi janaarip aallaqqaataanniit atuutilertussanngorlugu qimmeqarnermut ileqqoreqqusassatut 
nutaatut siunnersuut, Sisimiuni Qimmilivissatut siunnersuutit nutartikkat ilanngullugit 
akuersissutigineqassasoq.  
 
Aalajangiineq 
Akuerineqarpoq 
 
Ilanngussat 
1. Qimmiliveqarneq pillugu ileqqoreqqusassatut nutaatut siunnersuut  
2.  Tusarniaanermut akissuteqaat 
3. Akiani qimmiliveqanissamut akerliulluni atsiortitsineq  

 
 
Nunap assingatut ilanngussaq  
1.  Qimmilivissat, Sisimiut  
2.  Qimmilivissat, Kangerlussuaq 
3.  Qimmilivissat, Sarfannguit 
4.  Qimmilivissat, Itilleq 

Imm. 4.3 Kommunip takornarissanut illuaraataanik illuaqqanillu piniariartarfiutaanik 
atuinissamut malittarisassat nutarterneqarnerat 

Journalnr. XX.XX 

Tunuliaqutaq 
Ulloq 8. maj 2024-mi Teknikkeqarnermut ataatsimiititaliap 04.24 ataatsimiinnermini kommunip 
takornarissanut illuaraataanik illuaqqanillu piniariartarfiutaanik atuinissamut malittarisassanik 
nutarterinikkut, illuaqqat innuttaasunit atorneqarsinnaanerinik aalajangersaasoqassasoq 
ataatsimiititaliamit aalajangerneqarpoq. Paaqqinnittarfiit piffissami sivisunerusumi illuaqqanik 
atuisinnaanerat il.il. periarfissaajunnaassaaq. Ulluinnaagaluarpat, sapaatip akunnerata 
naanerugaluarpagu nalliuttuugaluarpalluunniit. Tamatumunnga sukannersumik 
aalajangersagartalerlugu malittarisassat saqqummiuteqqinneqarput. 
 
Maleruagassatigut tunngavissaq  

- Sisimiut Kommuniata takornarissanut illuaraataanut malittarisassat, 2006 
- Sisimiut Kommuniata illuaqqanut piniariartarfiutaanut malittarisassat, 2004 
- Kommuninut piginnaatitsissummi malittarisassat 

 
Pissutsit atuuttut 
Kommunip illuaraataanut siunertaq tassaavoq, ukioq kaajallallugu innuttaasunit tamanit 
atorneqarnissaminnut piareersimatinneqartarnissaat. Ulluinnaagaluarpat, sapaatip akunnerata 
naanerugaluarpagu nalliuttuugaluarpalluunniit. 2024-mi apriilip tallimaanni kommunip 
illuaraataanut marlunnut kingullermi nakkutilliiartornermi paasineqarpoq, inuusuttunut 
paaqqinnittarfik ataaseq atajuarnerusumik illuaqqanik atuinerusoq. Tamanna atuisunit allanit 
atuinissamut ajornakusoortitsivoq. 
 
Illuaqqat paaqqinnittarfiit namminersortut imaluunniit pisortanit pigineqartut atuisuminnut, 
ulluinnaagaluarpat, sapaatip akunnerata naanerigaluarpagu imaluunniit sulinngiffeqarfiugaluarpat 
atorneqarsinnaajunnaarlugit malittarisassat nutarterneqarput. 
 
Atuilluartuunissakkut kingunerisinnaasai 
Atugassanngortitat kommunimit atugassanngortinneqartut siunertamut atorneqarnissaat 
atuilluartuuneruvoq. 
 
Aningaasaqarnikkut allaffissornikkullu kingunerisinnaasai 
Suliniut aningaasaqarnikkut kingunissaqanngitsutut nalilerneqarpoq. 
 
Allaffeqarfiup naliliinera 
Allaffeqarfiup naliliinerivaa, malittarisassanik nutarterinikkut kommunip illuaraataanik 
paaqqinnittarfiit atuisinnaajunnaarnerminnik eqqummaarinninnerulissasut. 
 
Innersuussut  
Teknikkeqarnermut Avatangiisinullu immikkoortortaqarfiup Teknikkeqarnermut 
ataatsimiititaliamut, aningaasaqarnermut ataatsimiititaliamut kommunalbestyrelsimullu 
innersuussutigaa 
 
malittarisassat ilanngunneqartut akuersissutigineqassasut atsiorneqarlutillu. 
 
Aalajangiineq 
Akuerineqarpoq 

Ilanngussaq 
- Ilanngussaq 1: Qeqqata Kommuniani takornarissanut illuaqqanik illuaqqanillu 

piniariartarfinnik atuinissamut malittarisassat. 
 


	Referat - UTM punkt 3.1 Månedsrapport sept_elox_ully.grl.pdf
	Journalnr. 06.01.02
	Ingerlatsinermut akissarsianullu kisitsisit pingaarnerit
	Akissarsianut aningaasartuutit:
	Sisimiuni Teknikkimi akunnermusialinnut akissarsianut tunngatillugu nikingassut kommunip suliassaatiginngisaanut asfalterisitsinerup iluani qaangiuttoornermusianik peqquteqarneruvoq.

	Sanaartornermik ingerlatsinerit

	Referat - godkendelse af ny hundevedtægt.kal.pdf
	Journalnr.
	Tunuliaqutaq
	Maleruagassatigut tunngavissaq
	Pissutsit atuuttut
	Atuilluartuunissakkut kingunerisinnaasai
	Aningaasaqarnikkut allaffissornikkullu kingunerisinnaasai
	Allaffeqarfiup naliliinera
	Innersuussut
	Aalajangiineq
	Ilanngussat



	Referat - Ordensregelement QK hytter.grl.pdf
	Journalnr. XX.XX
	Tunuliaqutaq
	Maleruagassatigut tunngavissaq
	Pissutsit atuuttut
	Atuilluartuunissakkut kingunerisinnaasai
	Aningaasaqarnikkut allaffissornikkullu kingunerisinnaasai
	Allaffeqarfiup naliliinera
	Innersuussut
	Aalajangiineq
	Ilanngussaq




